
18 Februarie 2018 
 

 

OGGENDDIENS: Ds Piet 
 
Skriflesing: Psalm 55 (lees uit die 1933  
                    Vertaling) 
Teks: Psalm 55: 17 - 20 
Tema: Bid om God se innerlike vrede wanneer 
jy situasies van vrees, verontregting of die 
behoefte vir ontvlugting beleef. 
 

Wanneer die mens in ‘n oomblik van ernstige 
lewensbedreiging kom dan leer die sielkunde 
ons dat die mens staatmaak op twee basiese, 
natuurlike reaksies naamlik veg of vlug! Nie 
een van hierdie twee is egter die regte reaksie 
in die gewone gang van die lewe waar jy 
daagliks situasies van vrees, onrus of 
persoonlike leed beleef nie!  
 

Nee, wat jy dan nodig het is innerlike vrede. 
Innerlike vrede wat net God jou kan gee! 
Innerlike vrede wat jou gedagtes, emosies en 
optrede so rig dat jy te midde van vrees, onrus 
of persoonlike leed reg kan optree. Kom hoor 
vanmore die wonderlike nuus van innerlike 
vrede wat God aan ons gee en waarmee ons 
ons wêreld kan leer hanteer!  
  
Lofsang met die oog op die erediens 
Lied 200: 1, 2 en Lied 203: 1, 3 
  

Ontmoetingsdiens 
Intreelied Ps 111-2: 1, 2; Votum; Seën; Loflied 
Sb 5-4: 1, 2, 5, 6;  Geloofsbelydenis: HK 
Sondag 1 - interaktief 
  

Verootmoedigingsdiens 
Wetlesing: Lev 19: 1 - 18; Sing Ps 86-1: 3, 6; 

Gebed 
  

Woorddiens 
Skriflesing; Sing Ps 119-2: 10,11; Woordver-
kondiging 
  

Antwoorddiens 
Sing Lied 588: 1; Liefdegawes; Gebed vir 
Bediening na Buite; Sing Sb 11-2: 1, 2, 3; 
Seën; Amenlied Sb13-2. 

  
AANDDIENS: Ds. Piet 

  
Skrifgedeelte: Hebreërs 12: 1 - 13 
Teks: Heb. 12: 5,6 
Belydenis: HK Sondae 9, 10 en 11 
Tema: God, ons Vader, tug ons as sy kinders 
liefdevol om ons op te voed, maar  Hy straf 
sondaars genadeloos.  
 

Word God kwaad vir ons en straf ons dan met 
allerhande beproewinge? Hoe moet ons die 
verband lê tussen straf en tug en 
beproewinge? Kan ons alle mense sommer in 
een mandjie gooi asof God met almal 
dieselfde optree? Is dit so dat God mense 
genadeloos straf? Is God dan nie ‘n God van 
liefde en tree Hy nie altyd net liefdevol op nie?   
 

Ons wil graag vanaand poog om antwoorde op 
hierdie vrae te vind uit die Skrif en ons 
belydenisskrifte. Ons kan daarna goeie tyd vir 
vrae en bespreking gee.  
    

Lofsang met die oog op die erediens 
Lied 577: 1, 2, 3 en Lied 579: 1, 3, 4, 6 

Ontmoetingsdiens 
Intreelied Ps 121-1: 1, 4;  Seën; Lofsang  
Ps 46-1: 1, 3;  Gebed 
 

Woorddiens 
Heidelbergse Kategismus; Skriflesing; 
Woordverkondiging 
  

Antwoorddiens 
Gebed; Liefdegawes; Reaksie op die 
Woordverkondiging; Sing Ps 31-1: 1, 12, 17; 
Seën; Amenlied Sb 13-3 . 

 
MEELEWING 

● Oom Ed Coetsee (Groep 39 - 082 415 
4961) sou Donderdag ‘n skouervervanging 
in Medikliniek ondergaan het, maar dit is ter 
elfder ure uitgestel weens tegniese 
probleme by die hospitaal.  

● Dawie van Zyl (Groep 38 - 082 774 7936) 
herstel mooi nadat hy in die hospitaal 
behandel is vir ‘n virusinfeksie.  

● Meisie van Wyk (Groep 23 - 082 491 2922) 
se skoonseun, Drian, was baie siek na ‘n 
besering aan sy been. Dokters sal nou met 
veloorplantings begin.  

● Thomas van den Berg (Groep 26 - 072 448 
9932) het Donderdag ‘n operasie in Pretoria 
ondergaan om sy hartpasaangeër te 
vervang en verdere behandeling te ontvang.  

● Sarita du Preez (Groep 34 - 082 375 0572) 
se ma het ook die week ‘n operasie in 
Pretoria ondergaan en dit gaan nie goed 
met haar nie.  

● Jan van Jaarsveld (Groep 19 - 081 212 
3729) se pa het erge komplikasies na ‘n 
rugoperasie en sy lewer het hierdie week ‘n 
ernstige terugslag gehad. Hy word in die 
ISE in Bloemfontein behandel. 

● Pieter Lessing (Groep 2 - 082 375 4078) se 
broer (ook Susan Lourens se neef) is 
Donderdagoggend aan kanker oorlede.  

● Miems Kruger (Groep 4 - 084 736 9024) is 
in Potchefstroom Hospitaal Saal 10 
opgeneem.  

 

Ons bid dat die Here 
beterskap/bemoediging en troos sal gee. 

 
 

ONS VRA VOORBIDDING VIR DIE 
VOLGENDE LIDMATE WAT SUKKEL 

MET SIEKTE OF SWAK GESONDHEID 
Janet vd Walt, Hester Buys, Isak vd Walt, 
Tjaart Snyman,  Andy en Blossom Pretorius  
en Koos en Marlene Jooste. 
 

ONDERSTEUNING VIR SIEKES 
Vir ondersteuning of besoeke deur die 
hospitaalbesoeke-diensgroep, skakel hierdie 
week vir: siekes@oosdoppers.co.za of  
Susan Lourens (073 898 0181) 
 

ONS VERWELKOM VIR 
● Altus Blom wat opgeneem word in die 

Geref Kerk. Hy is getroud met Nauma en 
woon in Tuscanville 11, Rooibokstraat 
(Groep 10). 

● Janneke Kruger wat met attestaat vanaf 
Kuruman oorkom.  Sy woon in Johannes 
Dreyerstr 5 (Groep 17). 

● Annemie Niemann met Germie en German 
wat met attestaat vanaf Geref. Kerk 
Cullinan by ons aansluit. Hulle woon in 
Postmastr 2, groep 3. 

 

 
BAIE GELUK 

Ryno en Anchen Schutte is beide deur na die 
JB Marks skole-atletiekspan waarna hulle vir 
die Kenneth Kahunda-streek deelneem. 
 

PROGRAM VAN DIE WEEK 
Vandag 
09:00 Gebedsgroep  
09:30 Oggenddiens 
          Kleuterbediening 
          Katkisasie: Les 4 

Tee en Koffie in die Skuur  
16:30 Openbaring Bybelstudie 
18:00 Aanddiens 
 
Maandag 
Geen Gholfdag vergadering 
17:00 - 18:15 Finansdiensgroep vergader met  
          diensgroepvoorsitters 
18:30 Groepleiersopleiding (Tweede  
          geleentheid oudle en diakens) 

Dinsdag 
06:00 Manne Ondersteuningsgroep 
18:00 Katkisasie Gr 11 - ds Piet 
 

Woensdag 
09:30 Bybelstudie 
17:15  Belydenisklas ondervraging 
17:30 Katkisasie gr 8 - Jaco Lemmer 
17:30 Katkisasie gr 10 - Herman Stavast 
18:30 Gebed & Ondersteuning 
19:00 Bybelstudie 
 

Donderdag 
18:00 Studente/Jongwerkendes Bybelstudie 
 

Vrydag 
14:00 - 16:00 Gesamentlike  
         Laerskooljeugaskie 

 
GESAMENTLIKE LAERSKOOLAKSIE - 

EERSKOMENDE VRYDAG OM  
14:00 tot 16:00 

Ons eerste lekker aksie vir ons laerskoolmaats 
vind eerskomende 
Vrydagmiddag by die 
Bult se kerksaal plaas in 
die lig van die 
naskoolaktiwiteit by ons 
eie kerkgebou.   
Tema: Vrugtefees met 
die Heilige Gees. Dit 
handel oor al die 
wonderlike vrugte van 
die Gees wat Hy in die 
lewe van gelowiges 
werk soos ons daarvan 

lees in Galasiërs 5: 22. Ons gaan lekker sing, 
speel en van die Heilige Gees leer.  
Tyd: 14 - 00 - 16:00  
Plek: Die Bult se Kerksaal 
Lekker verversing!  Bring 'n maatjie saam.  
Ouers: laat weet asb vir Jaco Lemmer by  
083 6102 421 hoeveel kinders gaan bywoon. 
Sien julle daar!  
 

TOERUSTING KLEINGROEPLEIERS 
Al ons kleingroepleiers wat nie verlede Vrydag 
se kerkraadstoerusting bygewoon het nie, kom 
more-aand bymekaar vir toerusting insake die 
Vlamvat-projek (Fanning the Flame). 

Ouderlinge en diakens wat die vorige  
Vrydagaand-geleentheid misgeloop het, is 
baie welkom om te kom inhaal.  
 

VLAMVAT-PROJEK (Fanning the Flame)  
Die projek wat daarop gerig is om die gawes 
van Gees in ons gemeentelike bedieninge 
weer aan te blaas (2 Tim 1: 6) kom mooi aan 
die gang. Onder leiding van die Bediening 
Diensgroep is ‘n Stuurspan aangewys wat as 
kerngroep die projek in die gemeente gaan 
stuur. Die Stuurspan bestaan uit ‘n kerngroep 
wat in subkomitees opgedeel is en wat ander 
lidmate by die werksaamhede van die 
subkomitees moet betrek. Die kerngroep 
bestaan uit:  
Tom Larney - Administreerder 
Petri Schutte - Visie/strategie 
Paul du Plessis - Geskiedenis 
Marlene Wiggill - Kommunikasie 
Elsie Ferreira - Gebedskoördineerder 
Susan Lourens - Vraelyste 
Huib van Hamburg - Fokustemas 
Gerhard Turkstra - Werkswinkels 
Ds Piet  - sameroeper 
Prof Naas Ferreira - adviseur 
Ds Richard Verreynne - mentor/begeleier 
 
Een van die eerste take is om ‘n deeglike 
ontleding te maak van die stand van die 
bedieninge in ons gemeente. Ongeveer 50 
lidmate sal die komende week genader word 
om ‘n ontledingsvraelys in te vul wat die 
Stuurspan sal help om die stand van ons 
bedieninge te evalueer. Ons sal u op hoogte 
hou van hoe die werk vorder en hoe u as 
lidmate daarby betrokke kan wees. As jy 
graag by die projek betrokke wil raak, 
kontak asb vir Tom Larney.  

 
AFKONDIGINGS 

•  Liefdegawe vanoggend vir Barmhartigheid  
   (Zapper betaalmetode beskikbaar)  
•  Gawe by die deure vanoggend vir die  
   Teologiese studentekas.  
•  Gawes volgende Sondag vir die Diakonie. 
•  Vrywillige bydrae vir voertuigsekuriteit  in die  
    bussies by die deure. 
•  Diensbeurte: Groep 1 en 40. 

VERJAARSDAE 
Baie geluk aan almal wat DV hierdie week 

verjaar! 
 

Sondag, 18 Februarie 
Sr Heleen Coetzee            083 632 2533 
Sr Jeanette de Jager (83)      072 124 7296 
Br Cobus Engelbrecht      018 290 5543 
Jbr Nicholas Schreck 
Sr Leana vd Walt       082 578 7048 
 

Dinsdag, 20 Februarie 
Br Hendrik Naude            083 235 0587 
Jbr Wessel Oelofse      018 290 7161 
 

Woensdag, 21 Februarie 
Br Johan Coetzee (75)      061 336 7255 
Br Kola Kruger (73)                072 364 7124 
Br Johan Lubbe       082 444 1353 
Sr Anna Smith (71)                082 765 9813 
 

Donderdag, 22 Februarie 
Br Freddie Swanepoel      082 800 2212 
 

Vrydag, 23 Februarie 
Sr Evelyn Schutte (73)      079 492 0353 
 

Saterdag, 24 Februarie 
Sr Annatjie Grobler (77)       073 258 7833 
Sr Annuschka Snyman      083 215 8793 
Br Herman Stavast                082 410 5006 
 

                                           
STUDENTE / JONG WERKENDES 

Kom sluit by ons aan op Donderdagaande 
(18:00-19:30) vir 'n  gesellige Bybelstudie/ 
byeenkoms. 
Ons kom hier by die kerksaal bymekaar vir 
lekker koffie, kuier en Bybelstudie. 
Die temas & besprekings beloof om juis 
relevant te wees tot studente en 
jongwerkendes. 
Enige iemand is welkom! 
Kontak: Jaco Lemmer (083 610 2421); 
Mariska van Greuning (084 506 6214) of 
Hanno van Schaik (072 105 3961). 
 

GEMEENTE-UITSTAPPIE -  3 MAART 
Diegene wat nog nie name opgegee het vir die 
uitstappie na Tanglewood nie, kan nog vir 
Anna Smith kontak. Kostes beloop R150 
p/persoon 12 jaar en ouer. Kinders 4-12 jaar is 

halfprys, kinders onder 4 jaar is gratis. Die 
kostes sluit 3 etes en toegang in. Eie vleis vir 
die aand se braai. Volledige reëlings sal later 
geplaas word. 
Vir navrae kontak Anna Smith - 082 765 9813 
 

GHOLFDAG - VRYDAG, 23 MAART 
Liewe gemeente, ons gholfdag skuif na 
Vrydag 23 Maart! Ons nooi u uit om deel te 
word hiervan!  Ons benodig 4-balle en putjie 
borge, asook hulp op die baan om wors te 
braai en broodjies te maak. 
Kontak gerus een van die komitee-lede indien 
u hierby kan betrokke raak: 
Ryan Bezuidenhout – 082 464 6310 
Walter Plotz – 083 487 7497 
Nicolaas Erasmus – 083 555 1106 
Rieëtte Venter - 082 898 4197 
Adele Delport - 082 532 8658 
 

BEDIENING NA BUITE - 
KINDERBEDIENING 

 

Wat doen die drie persone elke Maandag hier 
in ons saal? Na 5 jaar se verhoudings-
gesprekke deur Koot vd Walt met Woordbe-
dienaars in Ikageng, stel ons aan julle voor: 
Pastoor Jacob Mofokeng, Jemina Mofokeng 
en Bishop Game Moroledi. 
Die twee mans het ons verlede jaar tydens die 
Kinderfeesweek besoek het besluit om 
dieselfde by hulle gemeentes in Ikageng te 
doen. 
Ter voorbereiding vir hierdie taak studeer hulle 
deur middel van afstand onderrig.  Die kursus 
wat hulle doen is: Verhouding gebaseerde 
kinderbediening, wat deur die Petra Instituut 
aangebied word.  Die kursus sal hulle instaat 
stel om so n bediening in hulle gemeentes en 
gemeenskap daar te stel.  Die diensgroep: 
Bediening na Buite ondersteun hulle hierin. 
Engela van der Walt en Ds Lazarus Moncho 
van die Gereformeerde kerk Ikageng tree op 
as hul plaaslike mentors.  
Dit is vir hierdie studente ‘n nuwe ervaring en 
veral die tegnologie (internetgebaseer) is ‘n 
geweldige uitdaging. 
 
Ons versoek dat u as gemeente hulle aan ons 
Hemelse Vader sal opdra om te volhou met 

die kursus, tot eer van Sy Naam en tot 
uitbreiding van Sy Koninkryk. Biddend en met 
opgewonde afwagting sien ons uit na die vrug  
van hierdie kinderbediening. 

 
MILDEHANDE 

Mildehande vergader elke eerste Dinsdag van 
die maand om 14:00 te Goedehooplaan 11. 
Ons nooi u hartlik uit om saam met ons te brei 
of hekel. 
Kontak: Annetjie Vermeulen  - 082 764 4726 
of WhatsApp: 079 307 7337 
 

KERKLIKE TYDSKRIFTE 
Die tydskrifte is beskikbaar in die kerkkantoor 
vir gemeentelede wat daarop  
ingeteken is. 
 

BENODIG 
Teologiese student Mduduzi Mahlangu 
(derdejaar) benodig 'n skootrekenaar vir sy 
studie.  Indien iemand 'n skootrekenaar het 
wat nog aan die NWU se minimum vereistes 
voldoen en bereid is om dit aan Mduduzi te 
skenk, sal hy dit baie waardeer. 
Teologiese student David Letebele (vierdejaar) 
benodig 'n fiets om klas toe te kom. As u 'n 
fiets het wat u nie meer gebruik nie, sal hy dit 
graag ontvang. 
  

Groete, Ami du Toit   (Registrateur TSP) 
 
 

KENNISGEWINGBORD 
● Vleis te koop teen goeie prys: Mariska v 

Greuning - 078 101 6262 
● Sien belangrike uitnodiging tot deelname 

aan die Potchefstroomse Christelike 
Ouervereniging gerig op skoolonderrig.  

 
BEROEPE NUUS 

BEROEPE ONTVANG 
Proponent JPL van Jaarsveld (Vickus) na 
Krugersdorp-Wes /Magaliesburg   kombinasie. 
   
BEROEP AANVAAR 
Ds PD Mqokolo (Piet) van Tshing na Ikageng 
Bophirima. 
·         Proponent JAG Henning (Kosie) na 
Harrismith. 

ALGEMENE INLIGTING 
 

 WOW-HERWINNINGSPROJEK 
(WEN ONS WêRELD)  
Papier, plastiek, karton, glas, blikkies en 
polystyrene -  hoef nie gesorteer te wees nie, 
herwinningsitems moet wel in plastieksakke 
toegebind wees. ASB GEEN huisafval nie! Die 
glas/blikkies/plastiek moet asb uitgespoel wees. 
 

 LIEFDEGAWES VIR BARMHARTIG-     
    HEID (DIAKONIE) 
ZAPPER (Selfoon 
toepassing) 
Hierdie QR simboolkode 
is gekoppel aan die 
Diakonie se rekening en 
slegs bydraes vir 
Barmhar-tigheid kan 
daarmee gemaak word - 
geen ander betalings aan die Diakonie of 
kerkraad nie 
 

 SOSIALE MEDIA VIR ONS GEMEENTE 
Webblad:  www.oosdoppers.co.za 
Facebook:  www.facebook.com/oosdoppers 
Beeldmateriaal van preke kan hier 
gesien word: 
http://ow.ly/ivfZ309vsdc. Ds Piet 
stuur weekliks sy preke per e-pos 
uit. Laat weet hulle indien jy dit wil 
ontvang. 

 
KONTAKBESONDERHEDE: PREDIKANT, 

HULPDIENS & KANTOOR 
Ds. Piet:  018 290 5635 / 082 779 1237 
Hulpdiens:    Ds. Pieter vd Walt –  
                     082 851 3637 
            Prof. Herrie v Rooy –  
                     083 700 3933 
Kerkkantoor: Adele 018 290 7690 
Kosterspaar: Johan 061 336 7255 
                     Elsa 073 959 8051

http://www.oosdoppers.co.za/
http://www.oosdoppers.co.za/
http://www.oosdoppers.co.za/
http://www.facebook.com/oosdoppers
http://www.facebook.com/oosdoppers
http://www.facebook.com/oosdoppers
http://ow.ly/ivfZ309vsdc

           SUSTERS IN DIE GELOOF 
"Skuil Onder God se Vleuels" 

 

TEESKINKGELEENTHEID 

● Baie dankie aan die groepsusters en hulle groepe se susters, broers en kinders wat met 

die skink en opwas help!  

● Ons moedig susters en broers, selfs gesinne aan om met die skink en opwas te kom help 

– so leer ons mekaar en ons nuwe groepe beter ken! 

 

Tee word vandag deur die volgende groeplede en hul groepsusters bedien: Marlene Wiggill 

en groep 2, Wilma Viviers en groep 11, Christa van der Walt en groep 21, asook Marie 

Oosthuizen en groep 31. 

Volgende week skink  Johanna Venter en groep 3,   Lorette Bester en groep 4, Elmien 
Halgryn en groep 12, Ria Robberts en groep 13, Cornè Geyer en groep 22, Nelleke du Toit 
en groep 24, Annetjie Vermeulen en groep 32, asook Carina Smits en groep 33 se susters 
tee. Baie dankie julle! 

 

BELYDENISAFLEGGING - VOLGENDE SONDAG 25 FEBRUARIE 

Liewe susters ons bring elkeen ‘n bordjie eetgoed vir hierdie geleentheid. Dit is vir ons ‘n 
voorreg om saam met die belydenisklas kinders, hul ouers en familie hul belydenisaflegging te 
vier!  Groepsusters herinner jou groeplede aan hierdie mooi gebruik en  dit is ook ‘n geleentheid 
om met jou groep se susters te kuier rondom ‘n koppie tee of koffie. 

 

SUSTERSAMEKOMS 

Baie dankie aan Blok B se susters vir Dinsdagaand se sustersamekoms. Ons het ‘n heerlike 
gasvrye atmosfeer beleef en pitkos vir die siel gekry. Hoop ons sien volgende keer ons ander 
geloofsvriendinne  by ons samekomste wat spesiaal vir die susters in die gemeente gereël word.   

 

SUSTERSBYDRAE 

Die susters se fondse word uit elke suster se vrywillige bydrae (R150 per jaar) verkry asook die 
fondse wat tydens fondsinsamelingsgeleenthede geïn word. Hierdie geld word gebruik om na 
minderbevoorregtes uit te reik en daar word jaarliks aan verskillende verdienstelike instansies, 
donasies gegee. 

 

BLIKKIES-WARMHARTE 

Die doel van die blikkies (wat jy in die voorportaal van die kerk kan kry) is dat almal hulle 
lastige kleingeld in ’n blikkie sal gooi en die vol blikkie dan in die voorportaal van die kerk 
sal neersit. Die geld word dan gebruik om blomme of iets toepaslik aan te koop vir iemand  

wat deur beproewing gaan.  Baie dankie vir julle getroue bydra! 

 

SUSTERSAAMTREK - 10 MAART 2018 
Gereformeerde Kerk, Cachet nooi ons hartlik uit na die Sustersaamtrek op 10 Maart by die 
Geref. Kerk Potchefstroom. Tema:  Skuil onder God se vleuels. 
Kostes: R120 p.p en R100 vir studente. Spreker: Prof. Henk Stoker 
Besprekings het reeds gesluit. Ons herinner die susters om hul betalings te doen asb. 

 

BANKBESONDERHEDE VIR SUSTERS SE INBETALINGS 

Susters, let daarop dat die Susters ‘n aparte bankrekening het vir al hul bydraes, nagmaaletes 
se inbetalings, ens. Die rekeningbesonderhede is: 
Potchefstroom-Oos Susters, Capitec Bank, Tjekrekening: 145 652 5695,   Takkode: 470 010 

 

           

KWARTAALPROGRAM 

EERSTE KWARTAAL 

DATUM DAG TYD WIE WAT 

25-Feb Sondag 09:30 Almal Belydenisaflegging 

2-4 Mrt Naweek 1 dag Naamlys Gemeentekamp 

10 Mrt Saterdag 8:30 vir 9:00 Naamlys Sustersaamtrek 

15 Mrt Donderdag 19:00 Blok A Ouderlingverversings 

18 Mrt Sondag 12:00 Blok C Nagmaal & ete 

 

BAIE DANKIE AAN ONS BORG VAN DIE WEEK! 

 

 

 

 



 8 

 

 

 
Jesus sê EK IS die Weg en die Waarheid en die Lewe 

 

Welkom op die varkplaas! 

Voltooi die woorde wat weggelaat is. Gebruik die syferkode om 

jou te help. 

1 2 3 4 5 6 7 8 9 10 11 12 13 14 15 16 17 18 

a d e f g h i j l m n o p r s u v y 

 

Ek is die weg en die waarheid en die lewe. (11, 7, 3, 10, 1, 11, 

2)____________________   kom na die (17, 1 , 2, 3, 14) ______________ toe 

behalwe (2, 3, 16, 14) ____________ (10, 18) _______ nie. 

(8, 12, 6, 1, 11, 11, 3, 15) _________________ 14:6. 

 

Hoe dink jy het die verlore seun se pa gevoel toe hy hom in die pad sien aankom het? 

Teken die pa se gesig hieronder. 

 

 

 

 

 

 

Hoe dink jy voel God wanneer jy deur Jesus na Hom toe kom en sy kind word? Skryf 

dit in ‘n paar sinne. 

_______________________________________________________________

_______________________________________________________________ 


